
Saksprotokoll i fylkestinget - 08. og 09.03.2016  

SAKSBEHANDLING

Sakene vart behandla i slik rekkjefølgje:
· 8. mars: PS 4, 7, 8, 6/16
· 9. mars: PS 5, 9-23/16

OPNING AV FYLKESTINGET – 08.03.2016

Til å skriva under møteboka saman med fylkesordføraren vart Natalie Golis og Nils T. Bjørke valde.

Fylkesordføraren gjorde framlegg om at møteboka vert godkjend av fylkesordføraren og dei som vart oppnemnde til å skriva under møteboka. Fylkestinget slutta seg til dette.

Det var kulturinnslag ved Eikanger-Bjørsvik Musikklag v/Ingebjørg Eide, kornett, Stefan Cooper, kornett, Gerd-Karine Eriksrud Lunde, althorn, Lars Otto Torsvik, euphonium og Alexander Torsvik, tuba. 
Program: Rondeau, av J.J. Mouret, arr. W.F.Mills, The Entertainer av S. Joplin, arr. J. Iveson og Tarantella av F. Mendelssohn, arr. A. Civil.

Fylkesordføraren heldt opningstalen sin til fylkestinget.

Hordaland fylkesting markerte kvinnedagen, og fylkesordføraren overrekte ei pengegåve på 50.000 kroner til organisasjonen Svalene v/Marthe Kvarteig De Ibanez.  Svalene arbeider for å gje jenter i Peru utdanning. 

Fylkesrådmannen heldt sin tale.

ORDSKIFTET ETTER TALANE

Etter talane var det ordskifte. 11 representantar hadde ordet.

YMSE – 09.03.2016

Miljøprisen 2015
Norsk Klimastiftelse v/Pål W. Lorentzen, Anders Bjartnes og Lars-Henrik Paarup Michelsen fekk Hordaland fylkeskommune sin miljøpris for 2015. Stiftelsen arbeider for utvikling og bruk av ny teknologi og nye energiformer som kan bidra til å redusere energiforbruk og utslepp av klimagassar. Norsk Klimastiftelse har særleg utmerka seg ved å heve kunnskapsnivået i klimadebatten og få til ein dialog mellom fagmiljø og ålmenta. Prisen på 50.000 kroner vart delt ut av leiar i utval for kultur, idrett og regional utvikling, Beate Husa.

Aud Karin Oen (SV) sette fram slikt forslag til fråsegn:

"Fråsegn om hotell Norge
[bookmark: _GoBack]Fylkestinget syner til opplysningane som er framkome kring  Scandickjeda si overtaking og rehabilitering av Hotel Norge og dei konsekvensane dette har fått for dei tilsette gjennom oppseiingar. Mange av dei oppsagte har eit langt yrkesliv ved hotellet og vil få utfordringar med å koma inn igjen på ein hardt pressa arbeidsmarknad med aukande arbeidsløyse. Scandic gav seinast i november lovnader til dei tilsette om at dei kom til å behalda arbeidsplassane sine. Desse lovnadane må leiinga i Scandic stå ved. Fylkestinget vil oppmoda eigarane av Scandickjeda om å gå i dialog med dei tilsette sine representantar slik at ein kan få til  gode løysingar på til beste for alle partar. Fylkestinget har i haust vedteke at ein i fylkeskommunal samanheng skal nytte hotell med tariffavtale. Det signaliserer at Hordaland fylkeskommune legg stor vekt på at det er ryddige forhold i arbeidslivet. Difor vil fylkestinget følgje denne saka med interesse."

Fylkestinget tok stilling til om forslaget skulle realitetsbehandlast.

19 av representantane (H, Frp) røysta mot at forslaget skulle realitetsbehandlast. Forslaget vart dermed ikkje realitetsbehandla. Jf. kommunelova § 34 nr. 1, 2. setning.

